
Teorainneacha Costais d’Fhoirgnimh Bhunscoile agus Iar-
bhunscoile 

        

  

Réamhrá  
 

Tá Aonad Pleanála agus Tógála na Roinne Oideachais ag coinneáil gluaiseachtaí i 

gcostais tógála Bunscoile agus Iar-bhunscoile faoi athbhreithniú ó méadaíodh an 

Bunchostas Tógála go deireanach i mí an Mheithimh 2022 i leith.  Mar thoradh air sin, 

cinneadh go mbeadh feidhm ag na Teorainneacha Costais thíos ón 14 Aibreán 2025 ar 

aghaidh.  

 

Sa tréimhse trí bliana ó ríomhadh an méadú deireanach sa Bhunchostas Tógála i leith, tá 

costais tógála ag leanúint ar aghaidh ag méadú ar luas i bhfad níos tapa ná mar atá an 

boilsciú caighdeánach.  Is ionann boilsciú an tionscail tógála arna ríomh ag an Innéacs 

Praghsanna Tairisceana thar an tréimhse sin agus 18.1%.  Is meánfhigiúr é sin ar fud na 

hearnála tógála tráchtála agus tá sé bunaithe go príomha ar thionscadail nuathógála ar mó 

a luach ná €0.5m. 

 

Tá an méadú 21.6% sa Bhunchostas Tógála beagáinín níos airde ná an méadú tráchtála a 

tuairiscíodh thar an tréimhse chéanna.  Is féidir é sin a chur síos don difríocht a bhaineann 

le conarthaí oibreacha poiblí (a bhfuil aistriú riosca níos mó, riar conartha níos mó agus 

réamhchostais níos airde ag baint leo) a phraghsáil i gcomparáid leis an earnáil tráchtála. 

 

Tá feidhm ag na Teorainneacha Costais leasaithe maidir le tionscadail scoile arna 

nDearadh ag an bhFostóir agus tá lamháil iontu d’athruithe i ndálaí margaidh ó mhí an 

Mheithimh 2022 i leith.  

  

 

Teorainneacha Costais  
  

1. "Teorainn Bunchostais Tógála" go huasmhéid is ionann agus €2,420 in 

aghaidh an m2 d’Achar Urláir.  

 Tá sé beartaithe go gcuirfear na nithe seo a leanas ar áireamh sa chostas sin:  

1.1 An foirgneamh agus na fostruchtúir;  

1.2 Comhréir na Réamhchostas agus na nÁrachas a leithdháileadh ar an 

méid thuas;  

1.3 Cáin Bhreisluacha.  

  I gcás go n-áirítear Halla Corpoideachais leis an Sceideal Cóiríochta, cuirfear 

breis 30% leis an Teorainn Bunchostais Tógála i bhfeidhm maidir le limistéar an 

Halla móide an chóiríocht choimhdeach ghaolmhar (seomraí feistis, etc.).  Leis 

an mbreis sin, tá lamháil ann do na costais bhreise a bhaineann le Halla Spóirt 

a sholáthar, lena n-áirítear an struchtúr níos troime, an t-urlár spóirt go dtí an 

limistéar imeartha agus íos-airde ghlan 7.2 m don limistéar imeartha.  Beidh 

feidhm ag an liúntas breise cibé acu is foirgneamh neamhspleách iad an Halla 

agus an chóiríocht choimhdeach nó an cuid d’fhoirgneamh níos mó nó de 

shíneadh iad an Halla agus an chóiríocht choimhdeach.    

  

2. "Liúntas Oibreacha Seachtracha" go huasmhéid is ionann agus 12.5% den 

Bhunchostas Tógála (gan an liúntas 30% le haghaidh Halla Corpoideachais a 

áireamh), arna chinneadh de réir an Phlean Costais iarbhír / de réir Chostas 

Aonaid na hAnailíse Costais, agus tá sé beartaithe go n-áireofar leis:  

2.1 An obair ar fad atá ar áireamh sna Gnéithe Tógála Náisiúnta, Sraith 

láithreán (-0), is iad sin, -10, 20, 30, 40, 50, 60, 70 agus 80.  Obair ar 

theorainneacha agus ar bhealaí isteach, lena n-áirítear leataobhanna 

bus, etc., más gá, tá baint ar leith aici le gach tionscadal aonair agus ba 

cheart iad a chur ar áireamh faoi “Costais Neamhghnácha”.  

2.2 Comhréir na Réamhchostas agus na nÁrachas a leithdháileadh ar an 

méid thuas;  

2.3 Cáin Bhreisluacha.  

  
"Costais Neamhghnácha"  
 

  Meastar go gcumhdaítear costas an tionscadail leis an mBunchostas Tógála 

agus leis an Liúntas Oibreacha Seachtracha. Má mheasann an Fhoireann 

Deartha go bhfuil costais os cionn an Bhunchostais Tógála agus an Liúntais 

Oibreacha Seachtracha i gceist, ba cheart iad a chur faoi bhráid an Aonaid 

Tógála le haghaidh cinneadh ar cé acu atá nó nach bhfuil siad incháilithe lena 

gcur ar áireamh sa tionscadal mar CHOSTAIS NEAMHGHNÁCHA (féach 

Nósanna Imeachta na Foirne Deartha 2012 agus na Nótaí Cleachtais 

gaolmhara).  

  

Oibreacha Athchóirithe i bhFoirgnimh atá ann cheana 
  

  I gcás go mbeidh obair athchóirithe i bhfoirgnimh atá ann cheana mar chuid den 

treoir, níor cheart na hoibreacha sin a chur ar áireamh faoi “Costais 

Neamhghnácha” ach, ina ionad sin, déanfar iad a chostáil agus a áireamh ar 

leithligh sa Phlean Costais agus sonrófar an t-achar urláir a mbeidh tionchar ag 

na hoibreacha sin air.   

  

Nótaí 
  

1. Tá feidhm ag na Teorainneacha Costais maidir le gach Iar-bhunscoil.  



 

….. 

3 

2. Ba cheart a thabhairt faoi deara gur méideanna UASTA iad an Bunchostas 

Tógála agus an Liúntas Oibreacha Seachtracha agus go gcaithfidh gach 

Gné den tionscadal meastóireacht chuí ar luach ar airgead a léiriú.  

3. I gcás tionscadail sínte, is gnách go mbíonn an Liúntas Oibreacha 

Seachtracha faoi bhun 10% den Bhunchostas Tógála.   

4. Agus na Teorainneacha Costais á gcur i bhfeidhm, ba cheart a thabhairt faoi 

deara gur dhá Theorainn Costais ar leith iad an Bunchostas Tógála agus an 

Liúntas Oibreacha Seachtracha. Níor cheart iad a shuimiú le chéile chun 

teacht ar theorainn costais fhoriomlán sa phróiseas Pleanála Costais nó san 

Anailís ar Thairiscintí.  

5. Is ar bhonn tionscadal ar thionscadal a dhéantar cinneadh ar aisghabháil 

uisce báistí a chur ar áireamh agus, nuair a cheadaítear í lena cur ar 

áireamh, ba cheart í a sceidealú mar Chostas Neamhghnách.  

6. Is ar bhonn tionscadal ar thionscadal freisin a dhéantar cinneadh ar 

Thanúchán Uisce Dromchla a chur ar áireamh agus, nuair a cheadaítear é 

lena chur ar áireamh, ba cheart é a sceidealú mar Chostas Neamhghnách.  

7. Déantar úsáid costas teagmhasach i gconarthaí tógála a eisiamh go 

sonrach le Conarthaí Oibreacha Poiblí ón Roinn Caiteachais Phoiblí agus 

Athchóirithe.  Dá réir sin, ní mór don Fhoireann Deartha a chinntiú go 

ndéantar soláthar cuí costais d’fhorbairt deartha ar fud na gcéimeanna 

deartha de chuid tionscadail agus go ndéantar na hoibreacha a dhearadh 

agus a mhionsonrú go hiomlán sula gcuirtear amach ar tairiscint iad.  

8. Ba cheart an Draenáil ar fad atá faoi bhun leac Urlár Talún an Fhoirgnimh 

agus na Seirbhísí uile (Píobaithe agus Duchtaithe) go pointe iontrála an 

Fhoirgnimh a chur ar áireamh, i gcás gur cuí, i nGnéithe (50) agus (60) den 

Liúntas Oibreacha Seachtracha.  

9. Tá na míreanna seo a leanas mar chuid de chostais Troscáin nó Trealaimh 

ionsuite agus, dá réir sin, eisiatar iad ón teorainn Bunchostais Tógála:  

13.1 Feistis agus troscán siúinéireachta;  

13.2 Cláir dhubha, cláir fógraí agus cláir biorán;  

13.3 Seilfeanna;  

13.4 Cuirtíní agus dallóga;  

13.5 Feistis seomra cótaí agus taisceadáin;  

13.6 Feistis sláintíochta, gaistí, sconnaí agus feistis eile atá mar chuid de 

mhír 13.1 thuas;  

13.7 Trealamh.  

  [Nóta: Chun faisnéis a fháil faoi cé acu díobh sin thuas atá ar áireamh sa 

chonradh tógála agus cé acu díobh atá lasmuigh den chonradh tógála agus 
atá mar chuid de throscán agus trealamh scaoilte, féach na Treoirlínte 
Deartha ábhartha ar www.education.ie]  

http://www.education.ie/


 

….. 

4 

10. Tá soláthairtí, seirbhísí agus dramhaíl do throscán agus trealamh ionsuite 

ar áireamh sa Teorainn Bunchostais Tógála agus/nó sa Liúntas Oibreacha 

Seachtracha.  

11. Ba cheart úsáid a bhaint as na doiciméid ina gcuimsítear Teimpléad 

Sracphlean Costais agus Plean Costais Mionsonraithe/Teimpléad Anailíse 

Tairisceana an Aonaid Tógála (féach an suíomh Gréasáin) i ngach 

aighneacht, agus ba cheart iad a bheith comhlánaithe go hiomlán maidir 

leis na Sonraí agus na nótaí Sonraíochta uile.  
  

  

  

  

 

David Skene 

Príomhoifigeach 

An tAonad Pleanála agus Tógála 

An Roinn Oideachais 

